
“Azərbaycanın iqtisadi siyasəti 
xüsusi hörmətə layiqdir”

“Bu cür mürəkkəb 
vəziyyətdə Azərbaycan iqtisa-
diyyatın müxtəlif sahələrində 
mühüm uğurlara nail olub. 
Fikrimcə, hökumət orqanlarında 
baş vermiş kadr dəyişiklikləri, 
eləcə də dövlət başçısı və mü-

vafiq strukturlar səviyyəsində 
aparılan iqtisadi islahatlar doğru 
zamanda atılmış vacib addımdır. 
Hesab edirəm ki, bu cür ciddi 
addımlar cari vəziyyətin dərin 
təhlili nəticəsində atılır. Yeni 
sistemin yaradılması ilə bağlı 

qəbul edilən qərarlar iqtisadi 
inkişafın indiki mərhələsində 
tələbatla əlaqədardır”. Ekspert 
dövlət başçısının Vergilər Na-
zirliyinin İqtisadiyyat Nazirli-
yinin strukturuna daxil edilməsi 
barədə qərarını Azərbaycanın 

dövlət siyasətinə əsaslanan 
düşünülmüş addım kimi 
dəyərləndirib: “Dəyişikliklər hər 
zaman müsbət nəticələrə gətirib 
çıxarır, bu isə o deməkdir ki, 
Azərbaycan doğru yoldadır”.

Y.Boçarov dövlətin 
qeyri-neft sektorunun inkişa-
fına yönəlmiş iqtisadi inkişaf 
modelinin böyük əhəmiyyətini 
vurğulayıb: “Dövlət baş-
çısının milli iqtisadiyyatın 
neftdən asılılığının azaldıl-
ması barədə qərarı, eləcə də 
qeyri-neft sektorunun prioritet 
sahələrinin inkişafına yönəlmiş 
məqsədyönlü addımlar ölkənin 
düşünülmüş daxili siyasətinin 
olduğunu göstərir. Fikrimcə, 
bu cür dəyişikliklərin reallaşdı-
rılması nəticəsində Azərbaycan 
birmənalı şəkildə ciddi uğurlar 
qazanacaq”.

“Xalq qəzeti”

Görüşdə Azərbaycan ilə Böyük Bri-
taniya arasında ikitərəfli münasibətlərin 
bütün sahələrdə, o cümlədən enerji sekto-
runda uğurla inkişaf etdiyi vurğulanaraq, 
BP şirkəti ilə Azərbaycan arasında həyata 
keçirilən səmərəli əməkdaşlıq əlaqələrindən 
bəhs edilib.

BP şirkətinin enerji sahəsində 
Azərbaycanın əsas tərəfdaşı olduğunu 
bildirən nazir Pərviz Şahbazov bərpa olu-

nan enerji üzrə əməkdaşlıq perspektivləri 
barədə fikirlərini bölüşüb. Baronessa Emma 
Nikolson isə bərpa olunan enerji sahəsində 
görülən işlərin cari vəziyyəti barədə maraq-
lanıb.

Bildirilib ki, hazırda müxtəlif 
şirkətlərdən daxil olmuş təkliflər 
dəyərləndirilir. Külək və günəş enerjisi üzrə 
nəzərdə tutulan layihələrin şəbəkəyə inteq-
rasiyası ilə bağlı vəziyyət araşdırılır.

Görüşdə qlobal miqyasda davamlı enerji 
təminatında bərpa olunan enerjinin artan 
rolu, xərclərin azalması ilə bərpa olunan 
enerjinin rəqabət qabiliyyətli olması və eko-
loji təmiz enerjinin ətraf mühitin qorunması-
na töhfəsi ətrafında fikir mübadiləsi aparılıb. 

Samirə ƏLIYEVA,  
“Xalq qəzeti”

Tanınmış ekspert Yuri Boçarov bildirib ki, 
Azərbaycan Prezidentinin rəhbərliyi altında 
həyata keçirilən iqtisadi siyasət xüsusi 
hörmətə layiqdir.

Ekspert qeyd edib ki, ki, Yerevanın 
Bakıya qarşı apardığı elan olunmamış 
müharibə şəraitində Azərbaycan yaxşı 
iqtisadi göstəricilər nümayiş etdirir:

Energetika naziri Pərviz 
Şahbazov Böyük 
Britaniya və Şimali 

Irlandiya Birləşmiş Krallığının 
Baş nazirinin ticarət elçisi 
Baronessa Emma Nikolsonun 
rəhbərlik etdiyi nümayəndə 
heyətini qəbul edib.

Müdafiə Nazirliyinin mətbuat xidmətindən verilən 
məlumatda bildirilir ki, tədbirdə Azərbaycanın Müdafiə na-
ziri, general-polkovnik Zakir Həsənov, Rusiya Federasiya-
sının Müdafiə naziri, ordu generalı Sergey Şoyqu, Belarus 
Respublikasının Müdafiə naziri, general-leytenant Andrey 
Ravkov, Qazaxıstan Respublikasının Müdafiə naziri, gene-
ral-mayor Nurlan Yermekbayev, Özbəkistan Respublikasının 
Müdafiə naziri, general-mayor Bahodir Kurbanov, Tacikistan 
Respublikasının Müdafiə naziri, general-polkovnik Mirzo 
Şerali və Qırğızıstan Respublikası Silahlı Qüvvələrinin Baş 
Qərargah rəisi, general-mayor Rayimberdi Duyşenbiyev 
iştirak edəcəklər.

İclasda cari hərbi əməkdaşlıq və qarşıda duran 
məsələlər müzakirə olunacaq.

“Xalq qəzeti”

Diasporla İş üzrə Dövlət Komitəsindən 
verilən məlumatda bildirilir ki, TÜRKSOY-
un mərkəzi qərargahında gerçəkləşən 
tədbirdə Türkiyənin millət vəkili, Türkiyə–
Azərbaycan parlamentlərarası dostluq 
qrupunun üzvü Yaşar Karadağ, sabiq millət 
vəkili Sinan Oğan, Diasporla İş üzrə Dövlət 
Komitəsinin şöbə müdiri Fuad Kərimov, 
ölkəmizin Türkiyədəki səfirliyinin birinci 
katibi Elçin Allahverdiyev, Ankara Sağlıq 
və Sosial İnkişaf İnstitutunun rəhbəri Xatirə 
Həsənova, Yurtdışı Türklər və Akraba 
Topluluklar Başkanlığı sədrinin müavini Sait 
Yusuf və digərləri iştirak ediblər.

Tədbirdə AGAH-ın bir illik fəaliyyətini əks 
etdirən videoçarx nümayiş olunub.

AGAH-ın sədri Təbriz Raufoğlu, millət 
vəkili Y.Karadağ, Dövlət Komitəsinin 
şöbə müdiri F.Kərimov, S.Yusuf və 
E.Allahverdiyev çıxış edərək, təşkilatın 

bir il ərzində gördüyü işləri 
müsbət qiymətləndiriblər.

Daha sonra “Türkiyədə 
yaşayan azərbaycanlı 

gənclərə yönəlik dövlət siyasəti və onların 
diaspora fəaliyyətində iştirakı: mövcud 
vəziyyət və məsləhətlər” mövzusunda ilk 
panel baş tutub. “Türkiyə Respublikasının 
gənclər siyasətində azərbaycanlı 
gənclərin yeri” mövzusuna Servet Avşar, 
“Gənclərə yönəlik QHT-lərin iki dövlət 
arasındakı münasibətlərin inkişafında 
rolu və azərbaycanlı gənclərin diaspor 
fəaliyyətinə qatılması” mövzusuna isə 
Təbriz Arifoğlu moderatorluq ediblər. 
Tədbirdə S.Yusuf, Y.Karadağ, A.Çalışkan, 
S.Oğan, E.Allahverdiyev, X.Həsənova 
və F.Kərimovun çıxışları dinlənilib, fikir 
mübadiləsi aparılıb və auditoriyanın sualları 
cavablandırılıb.

Tədbir bədii hissə ilə başa çatıb.

“Azərenerji” “Bakı” Elektrik 
Stansiyasında təmir-bərpa işləri aparır

 � “Azərenerji” 
ASC-dən verilən 
məlumatda bildirilir 
ki,  regionlardakı 
elektrik stansiyalarında 
olduğu kimi, qoyuluş 
gücü 104,4 meqavat 
olan “Bakı” Elektrik 
Stansiyasında da 
“itirilmiş” gücün bərpa 
edilməsi, etibarlığın və 
dayanıqlığın artırılması 
istiqamətində təmir, 
bərpa işləri aparılır.

Səhmdar Cəmiyyətin 
məlumatında daha sonra 
qeyd olunur ki, ötən ilin 
payızında qəbul edilən 
“Peabilitasiya Proqramına” 
qədər “Bakı” Elektrik Stansi-
yasında mövcud 12 aqreqat-
dan 1 ədədi, ümumiyyətlə, 
işləmirdi, qalan 11 aqreqat isə 
kəsirlə işləyirdi. İlin sonunda 
bütün aqreqatlarda itirilmiş 
güc bərpa ediləcək. Belə ki, 
yaranan problemi aradan qal-
dırmaq üçün ilin əvvəlindən 
aqreqatların ehtiyat hissələri 
sifariş edilərək gətirilib və 
sazlama işlərinə başlanılıb. 
2015-ci ildən fəaliyyətini 

dayandıran bir ədəd aqreqat 
da daxil olmaqla son aylarda 
7 aqreqat təmir edilib, 2 aqre-
qatda isə təmir işləri yekun-
laşmaq üzrədir. İlin sonuna 
qədər digər 3 aqreqatda da 
təmir işləri yekunlaşdıqdan 
sonra stansiyada 20 meqavat 
itirilmiş güc bərpa ediləcək. 
Stansiyada enerjinin isteh-
salı ilə yanaşı ötürülməsi 
istiqamətində də kompleks 
işlər həyata keçirilib və 
stansiyadan çıxan 4 ədəd 110 
kilovoltluq yüksək gərginlikli 
hava xətlərindəki problemlər 

aradan qaldırılıb.
Xatırladaq ki, “Azərenerji” 

ASC “Bakı” Elektrik Stansi-
yası ilə yanaşı, “Səngəçal”, 
“Xaçmaz”, “Şəki”, “Astara” və 
“Şahdağ” modul tipli elektrik 
stansiyalarında, həmçinin 
“Azərbaycan” İstilik Elektrik 
Stansiyası da daxil olmaq-
la, ümumilikdə, 12 elektrik 
stansiyasında yenidənqurma, 
təmir, bərpa işləri həyata 
keçirir.

Samirə ƏLIYEVA,  

Oktyabrın 30-da Bakıda Müstəqil Dövlətlər 
Birliyinə üzv ölkələrin Müdafiə Nazirləri Şurasının 
növbəti iclası keçiriləcək.

Türkiyənin paytaxtında 
Azərbaycan Gənclərinin 

Ankara Həmrəyliyi (AGAH) 
İctimai Birliyinin hesabat 
konfransı keçirilib.

Ankarada azərbaycanlı gənclərin 
fəaliyyəti müzakirə olunub

Müasir mərhələdə 
əməkdaşlıq perspektivləri: 

türkdilli xalqların  
tarixi şansı

Hazırkı tarixi mərhələdə fərqli 
inteqrativ təşkilatların rolu artır. 
Bu, ümumilikdə, bəşəriyyətdə 
gedən qloballaşma prosesinin 
ruhuna və məntiqinə uyğun-
dur. Lakin təcrübə göstərir ki, 
birləşdirici məqsədlə yaradılan 
təşkilatların heç də hamısı davam-
lı olmur və tarixin səhnəsindən 
silinir. Burada əsas inteqrasiya 
funksiyasını yerinə yetirməli olan 
ideyadır. İdeya doğru və əsaslı 
olduqda, təşkilat yaşayır. Türkdilli 
Dövlətlərin Əməkdaşlıq Şurasının 
təcrübəsi göstərir ki, türk birliyi 
ideyası əsaslı və tarixi baxımdan 
zəruridir. Həmin tezis oktyabrın 
15-də Bakıda Türk Şurasının VII 
Zirvə Görüşündə də tam olaraq öz 
təsdiqini tapdı.

Ekspertlər bu sammiti tarixi 
adlandırmaqda haqlıdırlar. Bakıda 
alınan qərarlar, qarşıya qoyu-
lan vəzifələr, müəyyənləşdirilən 
məqsədlər doğrudan da geniş bir 
coğrafiyanın geosiyasi, iqtisadi 
və mədəni gələcəyi baxımından 
tarixi məna daşıyır. Türk dövlətləri 
ilk dəfə olaraq daha geniş miq-
yasda qarşılıqlı əlaqələrinə, 
əməkdaşlığın perspektivinə nəzər 
sala bildilər. Azərbaycanın evsa-
hibliyi etdiyi bu tədbirdə qlobal, 
regional və milli səviyyələrdə 
bir-birini tamamlayan vəzifələr 
 qarşıya qoyuldu.

Tədbirdə nitq söyləyən 
Azərbaycan Prezidenti İlham 
Əliyev VII Zirvə Görüşünün 

Naxçıvan sazişinin 10-cu 
ildönümünə təsadüf etdiyini 
vurğulayıb. Keçən müddətdə 
Azərbaycan türk dövlətlərinin 
əməkdaşlığının dərinləşməsi 
üçün maksimum səy göstərib. 
Dövlət başçısı vurğulayıb: “Bizi 
birləşdirən ortaq soy-kök, tarix, 
mədəniyyət və milli dəyərlər qar-
şılıqlı səmərəli fəaliyyətimiz üçün 
mühüm əsasdır. Türkdilli dövlətlər 
arasında əməkdaşlığın inkişafı 
Azərbaycanın xarici siyasətinin 
prioritet istiqamətlərindən biridir”.

Dövlət başçısı tarixi türk 
coğrafiyasının vəhdətini nəzərdə 
tutaraq indi də bu məsələnin 
aktual olduğunu ifadə edib. Bu 
baxımdan 2009-cu il Naxçıvan 
Zirvə Görüşünə çox maraqlı bir 
məna verib. Prezident İlham 
Əliyev deyib: “2009-cu ilin okt-
yabrında dövlət başçılarının 
Azərbaycanın qədim şəhəri 
Naxçıvanda keçirilmiş Zirvə 
Görüşündə ölkələrimiz arasında 
əməkdaşlığın təsisatlanmış yeni 
formatı yaradıldı. Azərbaycanın 
əsas hissəsi ilə Naxçıvan 
bölgəsi arasında Zəngəzur 
yerləşir. Vaxtilə Zəngəzur 
bölgəsinin Azərbaycandan alınıb 
Ermənistana birləşdirilməsi böyük 
türk dünyasını coğrafi baxımdan 
parçaladı. Ancaq Naxçıvanda 
qəbul etdiyimiz qərarlarla və birgə 
işimizlə biz türk dünyasının birliyini 
daha da gücləndirdik və qardaşlı-
ğımızı davam etdiririk. Bu mənada 
Türk Şurasının yaradılmasına 
dair qərarın məhz Naxçıvanda 
keçirilmiş Zirvə Görüşündə qəbul 
edilməsi türk dünyası üçün böyük 

rəmzi əhəmiyyətə də malikdir”.
Bu fikirlərdə dərin məna 

vardır. Azərbaycan Prezidenti  
Zəngəzurun Ermənistana 
verilməsinin tarixi aspektdə 
türk coğrafiyasını parçalamaq 
məqsədi daşıdığını ifadə edir. 
Bu, ümumiyyətlə, türk xalqlarının 
qarşılıqlı əlaqələrinin inkişafına 
ciddi zərbə vurdu. Lakin 2009-cu 
ildə məhz Naxçıvanda türkdilli 
dövlətlərin əməkdaşlığının inkişafı 
ilə bağlı tarixi qərarın alınması 
rəmzi olaraq türk coğrafiyasını 
birləşdirmək demək idi. Təcrübə 
göstərdi ki, bu addım olduqca 
səmərəlidir.

“Bir millət, iki dövlət”dən 
“Türk baxışı 2040”a: 

tarixin dərsləri və reallıqlar
Zirvə Görüşündə çıxış edən 

digər dövlət başçılarının fikirləri 
də bu tezisi sübut edir. Hətta 
Türk Şurasının fəxri sədri və türk 
dünyasının ağsaqqalı seçilən Nur-

sultan Nazarbayev perspektivdə 
inteqrasiyanı gücləndirə biləcək 
maraqlı təkliflər verib. Bu aspektdə 
Qazaxıstanın birinci Prezidenti, 
elbası N.Nazarbayevin türk dünya-
sının inteqrasiyası konsepsiya-
sının hazırlanması, “Türk baxışı 
2040” proqramının yaradılması və 
“türkdilli dövlətlər” ifadəsi əvəzinə 
perspektivdə “türk dövlətləri” 
ifadəsinin işlənməsi zəruriliyini 
xüsusi vurğulaması böyük maraq 
doğurur.

Əslində, bu ideyanın kökündə 
ulu öndər Heydər Əliyevin ifadə 
etdiyi məşhur “Bir millət, iki dövlət” 
ifadəsi dayanır. Bununla Heydər 
Əliyev obrazlı və lakonik şəkildə 
Azərbaycan və Türkiyənin iki türk 
dövləti olduğunu deyirdi. Yəni 
burada əsas vurğu eyni soy-kökə 
malik iki cəmiyyətin dövlət olaraq 
bir adı daşıdığı əks olunub. Həmin 
ad “türk dövləti”dir!

Yeri gəlmişkən, onu da vur-
ğulayaq ki, Türkiyə Prezidenti 

Rəcəb Tayyib Ərdoğan da artıq 
“Altı dövlət – bir millət” deməyin 
zamanının gəldiyini ifadə edib. Bu 
dövlətlər Azərbaycan, Türkiyə, Qa-
zaxıstan, Özbəkistan, Qırğızıstan 
və Türkmənistandır. Deməli, ulu 
öndər Heydər Əliyevin ilk olaraq 
ifadə etdiyi “türk dövlətləri” kon-
septi öz tarixi, siyasi, geosiyasi, 
iqtisadi və mədəni perspektivini, 
birləşdiricilik potensialını nümayiş 
etdirmiş oldu. Təbii ki, bu ideyanı 
real olaraq inkişaf etdirmək lazım-
dır. Bu istiqamətdə prezidentlər 
İlham Əliyev və Rəcəb Tayyib 
Ərdoğanın, elbası, ağsaqqal 
Nursultan Nazarbayevin atdığı 
addımlar çox səmərəlidir.

Vurğulanan kontekstdə 
Türkdilli Dövlətlərin Əməkdaşlıq 
Şurasının VII Zirvə Görüşündə 
konkret sənədlərin qəbul edilməsi 
və gələcək əməkdaşlıqla bağlı 
strateji tezislərin müəyyənləşməsi 
tarixi məzmun kəsb edir. Türkdilli 
ölkələrin şura formasını inkişaf et-

dirib, beynəlxalq miqyasda təmsil 
olunan təşkilata çevrilməsi bu 
baxımdan mühüm əhəmiyyət kəsb 
edir. Zirvə Görüşündə təklif edilən 
BMT və İƏT-lə əlaqələr, həmin 
təşkilatlarda müşahidəçi statu-
sunun alınması kimi məsələlər 
əhəmiyyət daşıyır.

Məhz bu kontekstdə Macarıs-
tanın Baş Naziri Viktor Orbanın 
Avropa İttifaqı–türk dövlətləri 
əlaqələrinin qurulması ilə bağlı 
irəli sürdüyü təkliflər də maraq 
doğurdu. Viktor Orban Maca-
rıstanda əhalinin əksəriyyətinin 
türk köklü olduğunu vurğuladı. 
Bu məqamdan çıxış edərək o, 
Budapeştdə Türkdilli Dövlətlərin 
Əməkdaşlıq Şurasının rəsmi 
ofisinin yaradılmasını vacib hadisə 
hesab etdiyini deyib. Həmin ofisin 
maliyyə xərclərini tam olaraq 
Macarıstan tərəfi üzərinə götü-
rüb. Bundan başqa, Macarıstan 
hakimiyyəti Aİ-də vəzifələrə 
macarların çəkilməsi prosesinə 

də ciddi önəm verir. Bu proses 
genişləndikcə, türk dövlətlərinin 
Avropa İttifaqı ilə əlaqələrinin 
gücləndirilməsi üçün yeni imkanlar 
meydana gələcək.

Bu, faktiki olaraq, Macarıstanın 
öz üzərinə tarixi inteqrativ funk-
siyanı götürdüyünü təsdiq edir. 
Çünki real olaraq türk dövlətləri Aİ-
də obyektiv təmsil oluna biləcəklər 
ki, bu da qarşılıqlı faydalı 
əməkdaşlığa yeni təkan verəcək. 
Ən əsası isə, türk dövlətlərinin 
təşkilatı qlobal miqyasda özünü 
təsdiq edəcək.

Bütün bunların Türk Şurasının 
Bakıda keçirilən Zirvə Görüşü-
nün geosiyasi əhəmiyyətini daha 
geniş şəkildə dərk etməyə imkan 
verdiyini deyə bilərik. Hər şeydən 
öncə, sədrliyin Azərbaycana 
keçməsinin üstünlüyü vurğulan-
malıdır. Çünki Azərbaycan diplo-
matiyası beynəlxalq təşkilatlarda 
son dərəcə fəaldır. Bu bağlılıqda 
Ermənistan–Azərbaycan, Dağlıq 
Qarabağ münaqişəsi ilə bağlı 
həqiqətlərin dünyaya çatdırıl-
masında əlavə imkanlar mey-
dana gəlmiş olur. Artıq Türkdilli 
Dövlətlərin Əməkdaşlıq Şurası 
Türkiyənin həyata keçirdiyi “Sülh 
çeşməsi” əməliyyatına dəstəyini 
ifadə edib. Eyni zamanda, Zirvə 
Görüşündə Dağlıq Qarabağ 
münaqişəsinin sülh yolu ilə 
Azərbaycanın ərazi bütövlüyü 
çərçivəsində tezliklə həll edilməsi 
tələbi qoyulub. Türkiyə Prezidenti 
Rəcəb Tayyib Ərdoğan bu barədə 
açıq və konkret fikir söyləyib.

Beləliklə, şübhə yoxdur ki, 
Türk Şurasının Bakı Sammiti türk 
xalqları arasında əlaqələrin inkişaf 
etdirilməsi və dərinləşdirilməsində 
mühüm rol oynayacaq. Bu, ölkələr 
arasında əməkdaşlığın yeni 
üfüqlərini açacaq. O cümlədən 
“Bir kəmər, bir yol” layihəsində türk 
dövlətlərinin daha fəal və koor-
dinasiyalı iştirakı üçün imkanlar 
daha da genişlənəcək. Coğrafi 
olaraq bu layihənin marşrutu türk 
dövlətlərinin ərazilərindən keçir.

Bunlardan başqa, türk xalq-
ları arasında mədəni, mənəvi, 
elmi əlaqələri yeni səviyyəyə 
yüksəltmək imkanı yaranır. Bu 
istiqamətdə konkret addımlar 
atılacağına şübhə yoxdur. Həmin 
prosesdə Azərbaycan paytaxtının 
tarixi rolu artıq hamı tərəfindən 
qəbul edilir.

Ekspertlər Türkdilli Dövlətlərin Əməkdaşlıq Şurasının 
(Türk Şurası) Bakı Zirvə Görüşünün çox uğurlu keç-
diyini vurğulayırlar. Tədbirdə iştirak edən dövlət və 

hökumət başçıları çox maraqlı fikirlər səsləndiriblər. Eyni 
soy-kökə malik xalqların əməkdaşlığının daha optimal inkişaf 
modelinin yaradılması ilə bağlı əhəmiyyətli fikir mübadiləsi 
aparılıb. Türk Şurasının indiyə qədər əldə etdiyi nailiyyətlərə 
kölgə salmadan inteqrasiya tendensiyasını daha perspek-
tivli bir formaya salmaqla bağlı ortaq fikrə gəlinib. Həmin 
istiqamətdə konkret təkliflər irəli sürülüb. Toplantı iştirakçıları 
türk dövlətlərinin əməkdaşlığının tarixi perspektivini xüsusi 
vurğulayıb, növbəti mərhələ ilə bağlı fikirlər söyləyiblər. Bu 
kontekstdə Zirvə Görüşünün geosiyasi əhəmiyyəti üzərində 
geniş dayanmağa böyük ehtiyac vardır.

Türk dövlətləri nümunə göstərir

Sivil, demokratik inteqrasiya prosesi: 

Energetika Nazirliyində görüş

MDB üzvü olan ölkələrin  
Müdafiə Nazirləri Şurasının  

növbəti iclası Bakıda keçiriləcək

30 oktyabr 2019-cu il, çərşənbə 5




